
Һəзрити Əйсаниң дунияға келиши

1 Йəһия пəйғəмбəр туғулған күнлəрдə, Рим падишаси Авғустус Рим
империйисидики барлиқ хəлиққə нопус тизимлаш буйруғи чүшүрди.
2 Бу тунҗа қетимлиқ нопус тизимлаш иши Кириний Сирия өлкисигə
валий болуп турған вақитта елип берилған еди. 3 Чүшүрүлгəн
буйруқ бойичə, һəммə адəм нопусқа тизимлиниш үчүн өз жутлириға
қайтишти. 4 Шуниң билəн, падиша Давутниң əвладидин болған
Йүсүпму Җəлилия өлкисидики Насирə шəһиридин айрилип,
Йəһудия өлкисидики падиша Давутниң жути Бəйтлəһəм шəһиригə
кəтти. 5 У никаһлинишқа вəдилəшкəн Мəрйəмниму биллə елип
тизимланғили барди. Мəрйəм болса һамилдар еди. 6 Улар
Бəйтлəһəм шəһиридики вақтида Мəрйəмниң ай-күни тошуп қалди. 7
Бирақ сарайларда уларға турғидəк йəр болмиғачқа, бир атханида
турушқа мəжбур болди. Мəрйəм шу йəрдə тунҗа оғлини туғуп,
латиға закилап, балисини атниң оқуриға ятқузди. 8 Бəйтлəһəм
шəһириниң сəһралирида бəзи қойчилар далада түнəп, падилириға
қаратти. 9 Уларға Худаниң бир пəриштəси көрүнүп, Худаниң парлақ
нури уларниң əтрапини йорутувəтти. Улар интайин қорқуп кəтти, 10
бирақ пəриштə уларға: «Қорқмаңлар! Мəн силəргə пүтүн хəлиқни
хошал қилидиған бир хуш хəвəрни йəткүзимəн. 11 Бүгүн падиша
Давутниң жути Бəйтлəһəм шəһиридə силəрниң ниҗаткариңлар
дунияға кəлди! У, Худа таллиған Рəббиңлар! 12 "Уни қандақ
тонуялаймиз?" — десəңлар, мана, закилинип атниң оқуриға
ятқузулған бир бовақни керисилəр. Бу силəргə берилгəн бəлгүдур»,
— деди. 13 Һелиқи пəриштəниң əтрапида бирдинла пəйда болған
йəнə нурғун пəриштəлəр Худани мəдһийлəп: 14 «Əршиəладики
Худаға шан-шəрəплэр болсун! Йэр йузидэ у йеқин көргəн бəндилири
аман болсун!» - деди. 15 Пəриштəлəр улардин айрилип, асманға
чиқип кəткəндин кейин, қойчилар бир-биригə: «Бəйтлəһəм шəһиригə
берип, Худа бизгə уқтурған бу вақиəни көрүп келəйли», — дейишти.
16 Улар дəрһал берип, Мəрйəм билəн Йүсүпни тепип, окурда ятқан
бовақни көрди. 17 Қойчилар əһвални көргəндин кейин, пəриштə



ейтқан бовақ һəқкидики сөзлəрни уларға йəткүзди. 18 Буни
аңлиғанларниң һəммиси қойчиларниң дегинигə һəйран болушти. 19
Мəрйəм болса, бу ишларниң һəммисини өз көңлидə сақлап, чоңқур
ойлиди. 20 Қойчилар қайтқанда Худаға мəдһийə оқушти, чүнки
кергəнлириниң һəммиси пəриштə ейтқинидəк болуп чиққан еди.


